
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаса олӧмӧ пӧртысь власьт органъясӧн                   контроль да дӧзьӧр нуӧдан уджлысь бӧртаслунсӧ да окталунсӧ донъялан пӧрадок вынсьӧдӧм йылысь
Сы могысь, медым збыльмӧдны “Россия Федерацияса субъектъясын контроль да дӧзьӧр удж нуӧдӧм” торъя мога модель, мый вынсьӧдӧма Россия Федерацияса Веськӧдлан котырлӧн 2017 во тӧвшӧр тӧлысь 31 лунся 147-р №-а тшӧктӧмӧн, Коми Республикаын “Россия Федерацияса субъектъясын контроль да дӧзьӧр удж нуӧдӧм” торъя мога модель пыртӧм серти Мероприятиеясса план (“туй карта”), мый вынсьӧдӧма Коми Республикаса Веськӧдлан котырлӧн 2018 во моз тӧлысь 24 лунся 376‑р №-а тшӧктӧмӧн, Коми Республикаса Веськӧдлан котыр шуис:
1. Вынсьӧдны Коми Республикаса олӧмӧ пӧртысь власьт органъясӧн контроль да дӧзьӧр нуӧдан уджлысь бӧртаслунсӧ да окталунсӧ донъялан пӧрадок содтӧд серти.
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь





   М. Порядин
Сыктывкар
2019 вося ӧшым тӧлысь 19 лун
608 № 
ВЫНСЬӦДӦМА
Коми Республикаса Веськӧдлан котырлӧн
2019 во ӧшым тӧлысь 19 лунся 608 №-а шуӧмӧн
(содтӧд)
Коми Республикаса олӧмӧ пӧртысь власьт органъясӧн                            контроль да дӧзьӧр нуӧдан уджлысь бӧртаслунсӧ да окталунсӧ донъялан                    ПӦРАДОК
I. Панас
1. Коми Республикаса олӧмӧ пӧртысь власьт органъясӧн                          контроль да дӧзьӧр нуӧдан уджлысь бӧртаслунсӧ да окталунсӧ донъялан                    тайӧ пӧрадоксӧ (водзӧ – Пӧрадок) дасьтӧма “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас серти да урчитӧ:
1) дінмуын канму контроль (дӧзьӧр) збыльмӧдӧм вылӧ уполномочитӧм Коми Республикаса олӧмӧ пӧртысь власьт органъясӧн контроль да дӧзьӧр нуӧдан уджлӧн бӧртаслун да окталун серти петкӧдласъяссӧ (водзӧ – канму контроль (дӧзьӧр) нуӧдысь органъяс);
2) “А” группаса канму контроль (дӧзьӧр) нуӧдан органъясӧн контроль да дӧзьӧр нуӧдан уджлӧн бӧртаслун серти медшӧр петкӧдласъяс паспортизируйтан пӧрадоксӧ;
3) канму контроль (дӧзьӧр) нуӧдысь органъясӧн контроль да дӧзьӧр нуӧдан уджлысь бӧртаслунсӧ да окталунсӧ донъялан пӧрадоксӧ;
4) канму контроль (дӧзьӧр) нуӧдан органъясӧн контроль да дӧзьӧр нуӧдан уджлысь бӧртаслун да окталун серти петкӧдласъяс йылысь юӧрӧн вӧдитчыны позянлун могмӧдан пӧрадоксӧ;
5) канму контроль (дӧзьӧр) нуӧдысь органъясӧн контроль да дӧзьӧр нуӧдан уджлӧн бӧртаслун да окталун серти петкӧдласъясӧдз воӧдчӧм бӧрся контроль нуӧдан да наӧдз воӧдчӧмкӧд йитӧдын канму контроль (дӧзьӧр) нуӧдан органъясса сотрудникъясӧс ышӧдан пӧрадоксӧ.
2. Тайӧ Пӧрадокын вӧдитчан терминъясӧн вӧдитчӧны сійӧ жӧ вежӧртасъясын, кутшӧмъясӧс урчитӧма контроль да дӧзьӧр нуӧдан уджлысь бӧртаслунсӧ да окталунсӧ донъялан система дасьтан да пыртан шӧр нырвизьясӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2016 во ода-кора тӧлысь 17 лунся 934-р №-а тшӧктӧмӧн (водзӧ – шӧр нырвизьяс).
3. Канму контроль (дӧзьӧр) нуӧдан органъясӧн контроль да дӧзьӧр нуӧдан уджлысь бӧртаслун да окталун донъялӧмсӧ нуӧдӧны дінмуын канму контроль (дӧзьӧр) сикасъяс серти, кутшӧмъясӧс индӧма дінмуын канму контроль (дӧзьӧр) нуӧдан сикасъяслӧн да Коми Республикаса олӧмӧ пӧртысь власьт органъяслӧн лыддьӧгын, кодъясӧс уполномочитӧма найӧс збыльмӧдӧм вылӧ, мый вынсьӧдӧма Коми Республикаса Веськӧдлан котырлӧн 2018 во йирым тӧлысь 9 лунся 427-р №-а тшӧктӧмӧн (1 №-а содтӧд), (водзӧ – Лыддьӧг).
II. Канму контроль (дӧзьӧр) нуӧдысь органъясӧн                                           контроль да дӧзьӧр нуӧдан уджлӧн                                                           бӧртаслун да окталун серти петкӧдласъяс
4. Канму контроль (дӧзьӧр) нуӧдан органъяс контроль да дӧзьӧр нуӧдан уджлӧн бӧртаслун да окталун серти петкӧдласъяслӧн типӧвӧй лыддьӧг подув вылын, кутшӧмӧс урчитӧма шӧр нырвизьяс дорӧ 1 №-а содтӧдӧн, лӧсьӧдӧны Лыддьӧгын, дінмуын канму контроль (дӧзьӧр) нуӧдан быд сикаслӧн петкӧдласъяслысь лыддьӧг, мый индӧма контроль да дӧзьӧр нуӧдан уджлӧн бӧртаслун да окталун серти петкӧдласъяс лыддьӧглӧн тэчас серти, кутшӧмӧс урчитӧма шӧр нырвизьяс дорӧ 2 №-а содтӧдӧн, да урчитӧны на вылӧ торъя мога значениеяс (водзӧ – торъя мога значениеяс).
Торъя мога значениеяссӧ вермӧны петкӧдлыны:
1) петкӧдласъяслӧн медыджыд значениеяс, кутшӧмъясӧс петкӧдлӧма медыджыд (медічӧт) лоны позяна состояниеӧдз воӧдчӧмӧн;
2) петкӧдласъяслӧн нормативнӧй значениеяс, кутшӧмъясӧс урчитӧма нормативнӧй инӧда актъясӧн;
3) воддза периодъясысь петкӧдласъяслӧн шӧркодь значениеяс (сэк, кор абу позянлуныс урчитны петкӧдласлысь медыджыд либӧ медічӧт значениесӧ).
5. Контроль да дӧзьӧр нуӧдан уджлӧн бӧртаслун да окталун серти петкӧдласъяс (водзӧ – петкӧдласъяс) артмӧны петкӧдласъяслӧн медшӧр группаысь (“А” группа) да индикативнӧй петкӧдласъяслӧн кык группаысь (“Б” группа да “В” группа), кутшӧмъясӧ пырӧны индӧм вылӧ быть колана петкӧдласъяыс да петкӧдласъясыс, кутшӧмъясӧс позьӧ не урчитны контроль да дӧзьӧр нуӧдан уджлӧн торъя сикас серти сэк, кор сійӧс олӧмӧ пӧртӧмын абу урчитӧма контроль да дӧзьӧр нуӧдан мероприятиеясса торъя сикасъяс збыльмӧдӧмсӧ.
6. “А” группалӧн петкӧдласъяс лоӧны медшӧр петкӧдласъясӧн да петкӧдлӧны контроль (дӧзьӧр улӧ веськалысь) оланпасӧн видзан меддонаторъяслӧн безопасносьтлысь ӧнія да торъя мога тшупӧдъяссӧ юкӧнъясын, кутшӧмъяс серти вӧдитчӧны контроль да дӧзьӧр нуӧдан уджлӧн торъя сикасӧн.
Коми Республикаса Веськӧдлан котыр вынсьӧдӧ канму контроль (дӧзьӧр) нуӧдан органъяслӧн “А” группаса контроль да дӧзьӧр нуӧдан уджлӧн  бӧртаслун серти медшӧр петкӧдласъяслысь лыддьӧгсӧ (водзӧ – медшӧр петкӧдласъяс).
7. “Б” группаса петкӧдласъяс лоӧны индикативнӧй петкӧдласъясӧн да петкӧдлӧны, канму контроль (дӧзьӧр) нуӧдан органӧн контроль да дӧзьӧр нуӧдан уджлӧн бӧртаслунӧдз воӧдчан тшупӧдыс лӧсялӧ сійӧс збыльмӧдан сьӧмкуд ӧтувъя рӧскодлы, а сідзжӧ контроль улӧ веськалысь субъектъясӧн вӧчӧм рӧскодлы.
8. “В” группаса петкӧдласъяс сідзжӧ лоӧны индикативнӧй петкӧдласъясӧн, кутшӧмъяс петкӧдлӧны контроль да дӧзьӧр нуӧдан уджлысь торъя аспектъяссӧ.
9. Петкӧдласъяслӧн лыддьӧгъясыс, кутшӧмъясӧс индӧма канму контроль (дӧзьӧр) нуӧдан органъясӧн тайӧ Пӧрадоклӧн 4 да 5 пунктъяс серти, вынсьӧдсьӧны канму контроль (дӧзьӧр) нуӧдан органъяслӧн тшӧктӧдъясӧн.
Петкӧдласъяслысь лыддьӧгъяссӧ вынсьӧдӧм йылысь канму контроль (дӧзьӧр) нуӧдан органъяслысь тшӧктӧд балаяссӧ, а сідзжӧ тайӧ тшӧктӧдъясӧ вежсьӧмъяс пыртӧм йылысь, найӧс вынтӧмӧн шуӧм йылысь индӧм органъяслысь тшӧктӧд балаяссӧ найӧс примиттӧдз колӧ сӧгласуйтны Коми Республикаса Юралысьлӧн Администрациякӧд (водзӧ – Администрация) пӧрадокын, кутшӧм лӧсялӧ медшӧр петкӧдласъяс паспортизируйтан пӧрадоклы, кутшӧмӧс урчитӧма тайӧ Пӧрадоклӧн 12 - 15 пунктъясӧн.
III. Канму контроль (дӧзьӧр) нуӧдысь органъяслӧн                                           “А” группаса контроль да дӧзьӧр нуӧдан уджлӧн бӧртаслун серти медшӧр петкӧдласъяссӧ паспортизируйтан пӧрадок
10. Сы могысь, медым индыны тырвыйӧ да стӧч мыччӧдъяс чукӧртан ногъяссӧ, бурмӧдны мыччӧдъяскӧд удж серти системаяссӧ, канму контроль (дӧзьӧр) нуӧдан органъяс дасьтӧны да вынсьӧдӧны медшӧр петкӧдласъяслысь паспортъяссӧ шӧр нырвизьяс дорӧ 3 №-а содтӧдын индӧм форма серти да Контроль да дӧзьӧр нуӧдан уджлӧн бӧртаслунӧн да окталунӧн веськӧдлӧмлӧн сӧвман Стандартсӧ тӧд вылын кутӧмӧн, кытчӧ пырӧны вӧчӧм ущерб арталан методикаяс, кытчӧ пырӧны:
1) петкӧдласъяс арталан методология, сы лыдын найӧс арталан формулаяс;
2) шӧр лоӧмторъяссӧ опишитӧм, кутшӧмъяс петкӧдлӧны петкӧдласлысь ӧнія значениесӧ;
3) петкӧдласъяслӧн торъя мога значениеясӧдз воӧдчытӧмлун серти рискъяссӧ опишитӧм;
4) статистика да мукӧд мыччӧдъяс чукӧртан да наӧн веськӧдлан методъяс, кутшӧмъяс колӧны петкӧдлас арталӧм вылӧ, найӧс бурмӧдан да публикуйтан механизмъяс да кадколастъяс пыртӧмӧн (сы лыдын восьса мыччӧдъясӧн).
11. Медшӧр петкӧдласъяслысь паспортъяссӧ вынсьӧдӧм йылысь канму контроль (дӧзьӧр) нуӧдан органъяслысь тшӧктӧд балаяссӧ, а сідзжӧ тайӧ тшӧктӧдъясӧ вежсьӧмъяс пыртӧм йылысь, найӧс вынтӧмӧн шуӧм йылысь индӧм органъяслысь тшӧктӧд балаяссӧ, (водзӧ – бала) найӧс примиттӧдз колӧ сӧгласуйтны Администрациякӧд пӧрадокын, кутшӧмӧс урчитӧма тайӧ Пӧрадоклӧн 12 – 15 пункъясӧн.
Канму контроль (дӧзьӧр) нуӧдан органъяс сідзжӧ вермӧны дасьтыны индикативнӧй петкӧдласъяс серти паспортъяссӧ, кутшӧмъясӧс оз ков сӧгласуйтны Администрациякӧд.
12. Канму контроль (дӧзьӧр) нуӧдан орган, коді лоӧ бала дасьтысьӧн да кывкутӧ сійӧс вынсьӧдӧмысь, дасьтӧ да сетӧ Администрацияӧ балакӧд ӧттшӧтш гӧгӧрвоӧдана записка, кӧні вайӧдӧны бала дасьтыны да примитны коланлун йылысь юӧр.
13. Администрация видлалӧ баласӧ сылӧн воан лунсянь 20 уджалан лун чӧжӧн.
Бала видлалӧм бӧрын дасьтӧны бала сӧгласуйтӧм либӧ сӧгласуйттӧм йылысь заключение, кутшӧмӧс ыстӧны тайӧ пунктӧн урчитӧм кадколастӧ канму контроль (дӧзьӧр) нуӧдан органӧ, коді лоӧ бала дасьтысьӧн.
Сэк, кор босьтӧма бала сӧгласуйттӧм йылысь заключение, канму контроль (дӧзьӧр) нуӧдан орган, коді лоӧ бала дасьтысьӧн, бурмӧдӧ баласӧ заключениеын индӧм пасйӧдъяссӧ да вӧзйӧмъяссӧ тӧд вылын кутӧмӧн да заключение босьтан лунсянь 10 уджалан лун чӧжӧн ыстӧ бурмӧдӧм баласӧ Администрацияӧ выль пӧв сӧгласуйтӧм вылӧ.
14. Администрация видлалӧ выль пӧв сӧгласуйтӧм вылӧ воӧм балаяссӧ налӧн воан лунсянь 10 уджалан лун чӧжӧн.
Бала выль пӧв видлалӧм бӧрын Администрация тайӧ пунктӧн урчитӧм кадколастӧ ыстӧ канму контроль (дӧзьӧр) нуӧдан органӧ, коді лоӧ бала дасьтысьӧн, заключение.
15. Медшӧр петкӧдласъяслысь паспортъяс вынсьӧдӧм йылысь канму контроль (дӧзьӧр) нуӧдан органъяслӧн тшӧктӧдъяс, а сідзжӧ тайӧ тшӧктӧдъясӧ вежсьӧмъяс пыртӧм йылысь, найӧс вынтӧмӧн шуӧм йылысь индӧм органъяслӧн тшӧктӧдъяс, примитсьӧны канму контроль (дӧзьӧр) нуӧдан органӧн Администрациясянь бур заключение босьтан лунсянь 5 уджалан лун чӧжӧн.
IV. Канму контроль (дӧзьӧр) нуӧдан органъяслӧн                                         контроль да дӧзьӧр нуӧдан уджлысь бӧртаслунсӧ да окталунсӧ             донъялан пӧрадок
16. Канму контроль (дӧзьӧр) нуӧдысь органъяс арталӧны да донъялӧны дінмуын канму контроль (дӧзьӧр) нуӧдан сикасъяслы лӧсялысь петкӧдласъяслысь фактическӧй (воӧдчӧм) значениеяссӧ (водзӧ – петкӧдласъяслӧн фактическӧй значениеяс) дінмуын канму контроль (дӧзьӧр) нуӧдан быд сикас серти, кутшӧмӧс индӧма Лыддьӧгын (водзӧ – канму контроль (дӧзьӧр) нуӧдан сикас, контроль да дӧзьӧр нуӧдан уджлӧн бӧртаслун да окталун серти петкӧдласъяслысь значениеяссӧ арталан ведомствоса методикаяс подув вылын.
17. Петкӧдласъяслысь фактическӧй значениеяссӧ, кутшӧмъяс серти урчитӧны торъя мога значениеяссӧ, донъялӧны 3 балла шкала серти торъя мога значениеяскӧд ӧткодялӧмӧн.
Баллъяс серти оценкаяс пукталан муртӧсӧн лоӧ петкӧдлас серти значениелӧн фактическӧй торъя мога значениеысь торъялан тшупӧд. 
	Петкӧдлас серти торъя мога значениеысь фактическӧй значениелӧн торъялан тшупӧд
	Сетан балл

	0 %
	3

	20 %-ысь этшаджык
	2

	21 %-сянь 50 %-ӧдз
	1

	51 %-ысь унджык
	0


18. Петкӧдласъяслӧн фактическӧй значениея серти, кутшӧмъяс серти торъя мога значениеясыс оз урчитсьыны, оценкасӧ индӧны 3 балла шкала серти воддза вося тшупӧд серти налӧн вежсьӧм.
Баллъяс серти оценкаяс пукталан муртӧсӧн лоӧ воддза петкӧдлас серти фактическӧй значениеысь воын торъялан тшупӧд петкӧдласлӧн фактическӧй значениелӧн. 
	Петкӧдласлӧн вежсьӧм (воддза во серти ӧткодялӧмӧн)
	Сетан балл

	10 унджык % вылӧ значениелӧн бурмӧм 
	3

	10 гӧгӧр % вылӧ значениелӧн бурмӧм
	2

	воддза вося тшупӧдын
	1

	петкӧдласлӧн лёкмӧм
	0


19. Канму контроль (дӧзьӧр) нуӧдан органӧн петкӧдласъяслысь фактическӧй значениеяссӧ донъялан бӧртасъяс серти быд во отчётнӧй во бӧрын мунысь волӧн урасьӧм тӧлысь 10 лунӧдз донъялӧны канму контроль (дӧзьӧр) нуӧдан лӧсялана сикас збыльмӧдан бӧртаслунсӧ да окталунсӧ.
20. Канму контроль (дӧзьӧр) нуӧдан лӧсялана сикас збыльмӧдан бӧртаслунсӧ да окталунсӧ донъялӧны татшӧм формула серти:
Овкн = ∑ БО / Fmax,
кӧні: 
Овкн – канму контроль (дӧзьӧр) нуӧдан лӧсялана сикас збыльмӧдан бӧртаслунсӧ да окталунсӧ донъялӧм;
∑ БО – канму контроль (дӧзьӧр) нуӧдан лӧсялана сикас серти петкӧдласъяслӧн баллъяс серти оценкаяслӧн мында;
Fmax – канму контроль (дӧзьӧр) нуӧдан лӧсялана сикас серти петкӧдласлӧн лыдлӧн да баллъяс серти оценкаяслӧн медыджыд значениелӧн произведение.
21. Канму контроль (дӧзьӧр) нуӧдан органъяс канму контроль (дӧзьӧр) нуӧдан лӧсялана сикас збыльмӧдан бӧртаслунсӧ да окталунсӧ донъялан бӧртасъяссӧ ыстӧны Администрацияӧ отчётнӧй во бӧрын мунысь волӧн урасьӧм тӧлысь 15 лунӧдз, Администрацияӧн урчитӧм форма серти.
22. Администрация отчётнӧй во бӧрын мунысь волӧн рака тӧлысь 15 лунӧдз, канму контроль (дӧзьӧр) нуӧдан органъяссянь босьтӧм юӧр подув вылын ӧтувтӧ босьтӧм бӧртасъяссӧ да донъялӧ канму контроль (дӧзьӧр) нуӧдан органъяслысь контроль да дӧзьӧр нуӧдан уджлысь бӧртаслунсӧ да окталунсӧ канму контроль (дӧзьӧр) нуӧдан органъясӧн канму контроль (дӧзьӧр) нуӧдан лӧсялана сикасъяс олӧмӧ пӧртан бӧртаслун да окталун серти оценкаяслысь шӧркодь арифметическӧй значениеяссӧ арталӧмӧн.
23. Администрация канму контроль (дӧзьӧр) нуӧдан органъяслысь контроль да дӧзьӧр нуӧдан уджлысь бӧртаслунсӧ да окталунсӧ донъялан кывкӧртӧдъяс серти лӧсьӧдӧ канму контроль (дӧзьӧр) нуӧдан органъяслысь рейтинг (водзӧ – рейтинг).
V. Канму контроль (дӧзьӧр) нуӧдысь органъяслысь                                         контроль да дӧзьӧр нуӧдан уджлысь бӧртаслун да окталун серти петкӧдласъяс йылысь юӧрӧн вӧдитчыны позянлунсӧ могмӧдан пӧрадок
24. Канму контроль (дӧзьӧр) нуӧдысь органъяс отчётнӧй во бӧрын мунысь волӧн рака тӧлысь 15 лунӧдз “Ӧтуввез” юӧртан да телекоммуникация везйын асланыс официальнӧй сайтъясын йӧзӧдӧны канму контроль (дӧзьӧр) нуӧдан лӧсялана сикасъяс олӧмӧ пӧртан бӧртаслун да окталун арталан да донъялан бӧртасъяс йылысь юӧр.
25. Администрация отчётнӧй во бӧрын мунысь волӧн косму тӧлысь 1 лунӧдз “Ӧтуввез” юӧртан да телекоммуникация везйын аслас официальнӧй сайтын йӧзӧдӧ рейтингсӧ.
VI. Канму контроль (дӧзьӧр) нуӧдысь органъяслӧн контроль да дӧзьӧр нуӧдан уджлӧн бӧртаслун да окталун серти петкӧдласъясӧдз воӧдчӧм бӧрся контроль нуӧдан да наӧдз воӧдчӧмкӧд йитӧдын канму контроль (дӧзьӧр) нуӧдан органъясса сотрудникъясӧс ышӧдан пӧрадок
26. Отчётнӧй во бӧрын мунысь волӧн урасьӧм тӧлысь 15 лунӧдз канму контроль (дӧзьӧр) нуӧдан органъяс пыртӧны петкӧдласъяслӧн фактическӧй значениеяс йылысь мыччӧдъяссӧ “Контроль (дӧзьӧр) нуӧдан уджсӧ автоматизируйтӧм серти типӧвӧй облачнӧй помшуӧм” канму юӧртан системаӧ.
27. Канму контроль (дӧзьӧр) нуӧдан органӧн юрнуӧдысь канму контроль (дӧзьӧр) нуӧдан лӧсялана сикас олӧмӧ пӧртан бӧртаслунсӧ да окталунсӧ донъялан кывкӧртӧдъяс серти вермӧ примитны сотрудникъясӧс уджысь мынтысян фонд мындаын урчитӧм канму контроль (дӧзьӧр) нуӧдан органлӧн актӧн урчитӧм пӧрадокын да мындаын материальнӧя ышӧдӧм йылысь помшуӧм.
28. Быд во канму контроль (дӧзьӧр) нуӧдысь органъясӧн контроль да дӧзьӧр нуӧдан уджлысь бӧртаслунсӧ да окталунсӧ донъялан бӧртасъяссӧ видлалӧны индӧм органъяс бердын ӧтйӧза сӧветъяслӧн заседаниеяс дырйи, а сідзжӧ Коми Республикаын контроль да дӧзьӧр нуӧдан удж бурмӧдӧм серти  уджалысь группалӧн заседаниеяс дырйи.

